
Godavaryevam Bhimashankara Mahima Varnanam

கோ³தா³வர்யேவம் பீ⁴மஶங்கரமஹிமவர்ணநம்

ஈஶ்வர: -
ப்³ரஹ்மாத³யஸ்ததா³ தே³வி த்ரியம்ப³கமுமாஸக²ம் ।
மாம் துஷ்டுவுஸ்ததா³ ப⁴க்த்யா நதீ³ கோ³தா³வரீம் ததா²॥ 1॥
ப்³ரஹ்மாத்³யா: -
ப⁴கா³க்ஷிமத²நாந்தக ப்ரமத²நாத² ந:ஸர்வதா³
ஸுராஸுரமுநிவ்ரஜப்ரணதபாத³பங்கேருஹ ।

ப்ரபந்நஜநகரக்ஷக ப்ரமத²நாத² விஶ்வாதி⁴க
ப்ரஸீத³ து³ரிதாபஹ ப்ரவரநாம தே³வோத்தம ॥ 2॥

ப்ரக்ரு’ஷ்டஜநிநாஶத³ ப்ரவரமாய மாயாஹர
உமாத⁴வ ரமாத⁴வ ப்ரணதபாத³கஞ்ஜ ப்ரபோ⁴ ।

ஶசீத⁴வமுகா²மர த்³விரத³வக்த்ர நந்தி³ஸ்துத
க³ராத³ர நிஶாகராத்³யமர சாரயாணாவ ந:॥ 3॥

ஈஶ்வர: -
ஏவம் ப்³ரஹ்மாத³யஸ்தத்ர த்ர்யம்ப³கம் மாம் மஹேஶ்வரி
யயு:ஸ்வஸ்தா²நமமலம் ப்³ரஹ்மலோகம் ஸநாதநம் ॥ 4॥
வர்ணயந்தோ விமாநேஷு கோ³தா³வர்யாஸ்தது³த்³ப⁴வம் ।
த்ரியம்ப³கோருஶிக²ராத்கோ³தா³வர்யாஸ்ததா³ம்பி³கே ॥ 5॥
தத்ர ஸப்தமுகீ² பூ⁴த்வா குஶாவர்தே மஹேஶ்வரி ।
தத்ரத்யாந்பாவயந்தீ ஸா ஶைவாந்மம பதா³ஶ்ரயாந் ॥ 6॥
தத்ரத்யா முநய:ஸர்வே ப்ரவராதீரவாஸிந: ।
கோ³தா³வரீம் ததா³ தே³வீம் யுக்தாம் ப்ரவரயா ஸஹ ॥ 7॥
தத்ர ஸ்தா²நவரம் தே³வி மம ஸாந்நித்⁴யக்ரு’த்தமம் ।
பீ⁴மஶங்கரஸம்ஜ்ஞம் தல்லிங்க³ம் மம மநோஹரம் ॥ 8॥
தத்ர பூர்வம் மஹாதே³வி ப்³ரஹ்மண: பஞ்சமம் ஶிர: ।

மயா விவத³தா தஸ்ய ஸம்யக்³வாதே³ந ஶங்கரி ॥ 9॥
தத்பஞ்சமம் தஸ்ய ஶிரோ வ்ரு’க்ணம் மம நகா²க்³ரத: ।
தத்ர ஸ்துவந்தி மாம் விப்ரா பீ⁴மஶங்கரஸம்ஜ்ஞிதம் ॥ 10॥
—

முநய: -
த்வத்ஸாம்யவாத³பரிசிந்ஹிதபஞ்சஸம்ஸ்த²ம் பஞ்சாநநஸ்ய கரகோணநகா²க்³ரக்ரு’த்தம்
।
தத்கந்த⁴ரேண விலஸத்கரபல்லவம் தே ஶூலாமலேந விலஸத் தவ கோ⁴ரரூபம் ॥
11॥
த்வம் பீ⁴மஶங்கரமிதி ஶ்ருதிஷு ப்ரஸித்³த: ⁴ ஸ்தா²நம் தவைதத³மலம் முநயோ
வத³ந்தி ।
கோ³தா³ஸதா³ வஹதி யா ப்ரவராஸமேதா தத்தீரகோ³ऽஸி விதி⁴ஹந்புரகாமஶத்ரோ
॥ 12॥
—

ஈஶ்வர: -
ஏவம் ஸ்துவந்தி முநயோ ப்⁴ரு’கா³த்³யா மாம் மஹேஶ்வரி ।
ஸாபி கோ³தா³வரீ புண்யா தடலிங்கை³ர்விபூ⁴ஷிதா ॥ 13॥
ஸமுத்³ரம் ஸங்க³தா கௌ³ரி தரங்கா³வலிபா⁴ஸுரம் ।
கோ³தா³வர்யாம் ஸக்ரு’த்ஸ்நாத்வா ஸதா³ பர்வணி ஸத்தமே ॥ 14॥
அக்³நிஷ்டோமாதிராத்ராணாம் ப²லம் ப்ராப்நோதி மாநவ: ।
ஸ்நாத்வா யோऽப்³தௌ⁴ மஹாதே³வி கோ³தா³வர்யாஶ்ச ஸங்க³மே ॥ 15॥
ஸர்வமேத⁴ப²லம் ப்ராப்ய மல்லோகே நிவஸேச்சிரம் ।
கோ³தா³வர்யாம் ஶிவே ஸ்நாத்வா ஸிம்ஹஸம்ஸ்தே² ப்³ரு’ஹஸ்பதௌ ॥ 16॥
॥ இதி ஶிவரஹஸ்யாந்தர்க³தே ஶிவகௌ³ரீஸம்வாதே³ கோ³தா³வர்யேவம்
பீ⁴மஶங்கரமஹிமவர்ணநம் ஸம்பூர்ணம் ॥
-॥ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 22॥

கோ³தா³வர்யேவம் பீ⁴மஶங்கரமஹிமவர்ணநம்

Shiva describes to Gauri, the glory of River Godavari and the Bhimashankara Jyotirlinga

that is located near the confluence of River Pravara and Godavari. Shiva narrates the story

of Him severing Brahma’s fifth head in this Kshetra, and highlights the merits of bathing

in River Godavari during Simhastha (transit of Guru/Brihaspati in Simha rashi).

The shloka numbers are maintained per the source text.

